
Elkarretaratze isilerako deialdia indarkeria matxistaren biktimei elkartasuna adierazteko

Argitaratua: Asteartea, 15 Ekaina 2021 09:01

Gaur, ekainak 15, 12:00tan, elkarretaratze isila egingo da

udaletxearen aurrean, Anna eta Olivia neskatoekiko krudelkeria

gaitzesteko eta haien familiari, gertukoei eta indarkeria matxistaren

biktima guztiei elkartasuna adierazteko.

Beasaingo Udalak gogorarazten du heriotzek emakumeen kontrako

indarkeriaren arazoaren alderdi bat baino ez dutela erakusten, izan

ere, indarkeria hori emakumeen eta gizonen arteko desberdintasunean

sortzen da.

Emakumeenganako indarkeria (bikarioa, psikologikoa, ekonomikoa,

fisikoa, sexuala) emakumeen duintasunaren eta segurtasun fisiko nahiz

moralaren aurkako eraso larria da, eta, ondorioz, giza eskubideen

urraketa larri eta onartezina.

Bide batez, etxean erasorik jasaten baduzu eta laguntza behar baduzu,

Euskal erkidegoan SATEVI da Genero indarkeriaren biktima diren

emakumeentzako zerbitzu espezializatua eskaintzen duen erakundea.

Laguntza behar izanez gero deitu 900 840 111 telefonora edota

Beasaingo Udaleko 943.02.80.50 telefonora, edo Whatsapp bidez

688768608 zenbakira.

